
Resumo: Estiidase e caracterizase a obra poética de Rafa Yafiez, membro do Grupo
Bilbao, como poeta da sta xeracion e nos aspectos correspondentes a unha literatu-
ra ectépica ou transterrada nunha situacion de contacto lingiiistico, por ser escritor
de lingua galega en Madrid. Como poeta do seu tempo, mostra temas e formas
propios da poesia posmoderna, especialmente unha poesia da experiencia, ainda
que trata tamén outros temas, sobre todo sociais. Como poeta transterrado, mostra
unha certa hibridacién cultural: non esquece as suas raices galegas, pero incorpora
tamén trazos urbanos do seu contorno actual nunha gran cidade como Madrid.

Palabras clave: Bilingtiismo literario, Grupo Bilbao, literatura ectdpica, lite-
ratura intercultural, Rafa Yafiez.

Abstract: On this paper we will study and feature the literary work of Rafa Yaiez,
a member of the so-called Grupo Bilbao, as a poet of his generation and as an
example of ectopic literature, that is to say, the literature written in a language
other than the one proper of a given territory, in a situation of language contact. As
a poet of his times, he develops typical postmodern subjects and manners, in par-
ticular an experience poetry, though considering other topics such as social ones.
As an emigrated poet, he shows a certain degree of cultural blend: he never reject
his Galician origins, and at the same time he integrates several urban characteris-
tics from his present residence land in such a large city like Madrid.

Keywords: Ectopic literature, intercultural literature, Grupo Bilbao, literary
bilingualism, Rafa Yéfiez.

1. INTRODUCION

O poeta Rafa Yéfiez naceu en Vilalba (Lugo) en 1979, ainda que de pais non
galegos. Trasladouse a Madrid para os seus estudos universitarios de Comuni-

cacién Audiovisual, e na capital contactou co Grupo Bilbao (GB), do que forma
parte case desde os seus inicios en 1996, co que ten desenvolvido a sda traxec-
toria como escritor, € ao que se vencellou dende o Departamento de Filoloxia
Roménica da Universidade Complutense de Madrid, como outros varios autores
novos membros dese mesmo Departamento (Acufia 2012: 263; Luna 2012: 32).
E tamén un activo participante da actividade editorial comtn do grupo.

A obra poética de Yaiiez consta basicamente de cinco poemarios: Onte cho-
via (2000), Lembranzas e olvidos dun estraiio (2001), Da chd ao lonxe (2011),
Axouxeres da melancolia (2013) e Farewell (2014a), amais dalglins poemas
soltos en obras colectivas (Muller de doce sal, 2000; Marés nos pousos de café,
2010; Bilbao: Antologia de poesia gallega en Madrid, 2012; Esferografias,
2014; Fisterras, 2015), e localizamos dous relatos curtos: un sen titulo no libro
colectivo do GB Hipnotopia en doses pequenas (2013) e o outro titulado Epilo-
go (Yaiiez 2014b: 239-240), no nimero 17 da revista Madrygal.

Podemos ver, por tanto, que € un poeta novo ainda que consagrado por unha
obra moderadamente extensa. Porén, ainda non foi obxecto de ningtin estudo
especifico. Ademais, como veremos, resulta bastante representativo de moitos
dos trazos mdis comuns entre os integrantes do GB.

Por todo o anterior, formulamos como obxectivo fundamental deste estudo
a analise e caracterizacion da obra de Rafa Yanez, de cada un dos seus cinco
poemarios individualmente e no seu contexto, de modo singular e mdis encadra-
do na literatura actual, con fincapé tamén nos seus trazos ectdpicos (literatura
de fronteira ou trasterrada) no sentido de Albaladejo (2011: 153), e o seu
caricter bilingiie. Amais do estudo directo da sta obra, foi moi util para o seu
desenvolvemento a comunicacién mantida co autor, quen respondeu a todas as
cuestions que lle formulamos.

2. ANALISE DA SUA OBRA
2.1 Onte chovia (2000)

Foi editado pola Asociacién Celso Emilio Ferreiro na coleccién O Roibén.
A sta estrutura consta dunha introducién con tres poemas, nomeados coas
letras A, B e C; un corpo principal de vinte e oito poemas con nimeros correla-
tivos; e un epilogo con outros tres poemas, X, Y, Z. Todos levan un titulo final,
como conclusion, «Reflexos de...» e fan referencia a un elemento ou recordo
concreto evocado e que da lugar ao poema: Reflexos humanos, dun camifio, do
tempo, dun segredo, do mar...

No seu limiar, Blanco (2000: 3) fala de «unha metdfora impresionista vesti-
da de sensaciéns». E efectivamente unha poesia de imaxes, de sentidos e de
sentimentos. Alén diso, engade certeiramente que carecen de materialismo ou
racionalismo. Na sda andlise, Luna (2010: 95; 2012: 191-195) sublifia que &
unha poesia de la experiencia, ainda que o asocia ao sentimento de «saudade»,
ao desarraigamento de quen abandonou a stda Galicia natal para se instalar na

grande urbe. Porén, percibimos pola nosa banda un conxunto de poemas, pola
contra, froito de formulacidons moito madis reflexivas e asisadas.

Comeza expondo unha certa idea do inicidtico, dos temores que sup6n botar
a andar por novos camifios, sobre todo nos poemas B e C iniciais. A este inicio
do «camifio» fai referencia tamén o poema 6, unha sorte de descuberta da reali-
dade cegadora, un comezo doloroso que trae certos ecos do mito platénico da
caverna.

Pero o motivo mdis repetido ao longo das composicidns, e seica impropio
nun poeta que daquela contaba apenas vinte e un anos, € o do fempus fugit, o do
envellecemento, por exemplo nos poemas 2 («Véxoo, estd préximo. / Afastase:
non o lembro»), 3 e 4. Algtn, como o 13, estd ambientado incluso co tépico
barroco das ruinas:

Tras o arco derruido
proliferan as metamorfoses
de almas cansinas

que desexan esquecer
unha antiga metdfora

que as ten aferradas.

Similar ao tépico das ruinas € o motivo desenvolvido no poema 7, onde
parece imaxinar noutro tempo o que € agora un lugar pacifico, tranquilo, cotidn,
pero onde se produciran noutrora mortes entre ruidos enxordecedores, quiza a
evocar o que puido ser un campo de batalla, presentado dende un punto de vista
traxico e de ningiin modo épico.

Hai tamén ecos do Barroco ou do Romanticismo co poeta morto do poema 17,
quen se revolve dende o outro mundo por sentirse mal interpretado e para procurar
0 que, pensa, debeu ser o seu destino. Que se trata dun poeta antigo, clasico, ponse
de manifesto tamén na propia construcién do poema, estrafia en Yafiez, xa que
presenta frecuentes rimas en asonante e unha certa isometria nos versos.

En moitos poemas, os seus protagonistas fan balance das sudas vidas. No 14
presenta un ancidn que vive para esquecer, € no 21 quen agarda xa un xeque-
mate, «Aquel inminente futuro» de quen ve claramente o seu final como unha
labazada de realidade. Realidade 4 que, porén, non quere volver o protagonista
do 5, quen se sente mellor no seu propio mundo, «naquel curruncho». No 23 fai
un repaso do vivido; iso conta mentres experimenta o seu propio velorio nunha
imaxe moi conseguida polo autor. Contrario € o que expresa o protagonista do
poema 27, facendo tamén un rapido repaso a unha vida chea de pesimismo,
ddbidas e procura intitil da coherencia, para concluir sen saber se pagou a pena
vivir ou se o que vefia serd mellor ou peor.

Nos derradeiros poemas do libro déixase levar mesmo por certo existencia-
lismo e a formulacién do sentido da vida: a falsidade vital no poema 27; ou a
vida como ir morrendo, no 28. No antepenultimo poema («X») parece identifi-
car a vida como un camifio que se vai percorrendo (motivo tamén intuido nos

poemas iniciais da obra), € no que imos atopando diferentes elementos, fitos
que nos van indicando o rumbo que debemos seguir:

Admiro as luces

que a dereita e esquerda
marcan o meu camifio.
(...)

Recorrentes son

os teus acenos

e as tuas luces,

os meus cantos

e a verdade.

Son varios os poemas que tratan o tépico do paraiso perdido. Fase de
melancolia quizais por un amor que marchou, e que presenta vivida de varias
maneiras: coa esperanza ilusoria no 8, onde o amante, cara ao mar, ainda pensa:
«voltard, de seguro que voltard». Co conformismo fatalista do 10 «Sabia que
tina que ser asi». Cun conformismo madis optimista no 18, ao persuadirse de
mirar adiante. Aceptando deportivamente o ocorrido no 15, se € o que a outra
persoa desexa para ser feliz. E unha perda dolorosa vivese no 12, coa bagoa que
vai esvarando pola meixela, froito do desespero.

No poema 20 describe un ciclo das fases do namoramento, identificadas
coas estacions do ano: a paixén na primavera, a paz no veran, a excesiva paz no
outono e asi ata que o inverno remata no alcohol. Este motivo do amor como un
ciclo anual verase repetido na sda obra futura.

A paisaxe urbana esté presente no poema 22, para negar o topico da soida-
de que se sente no medio da multitude anénima; ou, polo menos, € un sentimen-
to que xa superou: «Onte chovia. / Hoxe, vai sol». Pasear, ruar, tranquilizao,
como nos advertiu tamén no poema 9, onde a escuridade das rdas cofiecidas €&
vivida coma un refuxio. Fronte a iso, o anddino dunha vida tranquila e de colec-
cionismo de anacos de papel pode acompaifiar paradoxalmente unha vida inten-
sa, como conta no 24.

Ainda que son varios 0s poemas que seguen unha estrutura con presenta-
cion, nd e desenlace, s6 o 16 € propiamente narrativo. Falanos do esplendor e a
caida dun caudillo guerreiro imaxinario, o Ruphrakédn de Saulzdraka, que creou
Yafiez a partir das suas lecturas sobre a Rota da Seda.

A parte madis irracional do poemario esta representada quizais polo poema
19 («Reflexos dun sofio»), cheo de imaxes e vivencias oniricas; e o 25
(«Reflexos dunha loucura I»), composto por unha sucesion de ideas aparente-
mente inconexas, que evocan ese estado de loucura do que nos fala o seu titulo.
Recolle ademais unha das poucas escatoloxias do autor, que nos pode recordar
por exemplo ao seu admirado Leopoldo Maria Panero:

Mentres a auga corre, moi rdpido,
el aliviard as sias entrafias.

O poemario fecha cun par de composicions metapoéticas, sobre o proceso
creativo. O «Y», dun ton moi narrativo, sobre o tema da inspiraciéon como ele-
mento necesario 4 hora de compoiier. Ao respecto, contanos o propio Rafa
Yafiez: «Normalmente es mucho de inspiracion, aunque cada vez tiro mds de
oficio. Sobre todo en épocas de poca produccién'». Finalmente, no «Z» cénta-
nos para que escribe: para dar a sda visién das cousas e para sosegar insatisfac-
cions.

En conxunto, podemos falar dun poemario reflexivo: en boa medida son uns
exames de conciencia ante o vivido e unha procura do sentido da vida; diferen-
tes actitudes fronte 4s rupturas amorosas e fronte ao proceso creativo.

2.2 Lembranzas e olvidos dun estraiio (2001)

Prologado por Vicente Araguas e editado tamén na coleccién O Roibén pola
ACEF. Consta de tres partes, cos titulos de «Ruta ociosa», «Toxicomania pur-
pura» e «Lembranzas», cada unha delas composta por diversos poemas, ben con
titulo propio ou ben numerados en romanos.

Segundo Luna (2012: 195-199), a primeira parte € unha viaxe inicidtica, a
segunda céntrase no erdtico e a terceira incide na ausencia. Porén, nds conside-
ramos «Ruta ociosa» como un canto ao fastio vital: do tempo presente, da cida-
de na que se vive e da soidade, ata a caida no estoicismo. As outras ddas partes
centrarianse no tépico do paraiso perdido, a nostalxia do amor que marchou,
tema comtn tamén no seu primeiro poemario (Onte chovia).

«Ruta ociosa» estd formada por un conxunto de poemas de desilusion, de
farta, do afogamento en alcohol ante a falta de expectativas. Comeza con «Mar
‘abtudo’», que cun ton de prosa poética mostra a Corto Maltés aburrido de tan-
ta bohemia e aventura constante. Outros dous poemas, «Viaxeiro» e «XII»,
insisten nestes ambientes das tabernas do porto, do alcohol e a actitude de carpe
diem nihilista ante a imposibilidade de cambiar o mundo. Ainda asi, en
«Medo», moi narrativo e prosaico fronte 4 linguaxe xeral vangardista, a con-
ciencia xéralle insomnio e impidelle gozar.

No poema «X» volve 4 reflexién sobre a creacién poética, para describir o
oficio de escritor como o do inventor dunhas realidades alternativas que seica o
axudan a soportar todo ese pesimismo antes exposto.

Finalmente, esta parte pecha con cinco series de versos, numeradas en
romanos I, I, III, IV e V, onde describe, apostrofando, unha paisaxe viva, unha
parte da sua historia persoal, na que se recofiece unha evolucién (igual que nas
actitudes humanas) segundo a época do ano na que se encontre, ainda que con-
servando certo cardcter constante. Tritase asi dun poema ciclico, estrutura utili-
zada con frecuencia por Yafiez.

' Correspondencia persoal co autor.

«Toxicomania pdrpura» entra de pleno no amor ausente. Dividese en tres
partes: «Eu», onde, de novo coa lda como testemuiia e cun detalle escatoldxico
(«mentres mexo baixo un carballo»), bota de menos a quen, en ocasiéns, botou
de madis; «Ti», a impotencia de ser o amante e non o amado, ainda que acepta
con resignacion a circunstancia; e «Nolos dous», a lembranza amarga das noites
cheas de erotismo ante unha situacién que non acaba de asumir:

Imaxino que es mifia
cando en realidade,
es de outro.

Até que se da conta de que a solucion estd nas stias mans:

Despedila
con branco pano,
s0 depende de min.

En «Lembranzas», a dltima parte do poemario, os recordos da ausencia
abandonan o erdtico para centrarse mdis ben no cotian e no proceso de ruptura
amorosa, na necesidade de sair dese pensamento recorrente. Destaca aqui a
abundancia de imaxes sensitivas: a amargura, morno, hiimido... Sentidos moitas
veces desarranxados, co frio que cheira e se pode contemplar, o silencio vertical
do ambiente, un olvido verde... algo asi como os sentidos miiltiples dos que fala
Saldafa (2009: 164), recurso moi explorado na poesia posmoderna.

No derradeiro poema, «Segunda lembranza», asocia de novo as diferentes
etapas dunha historia de amor coas estaciéns do ano, segundo os topicos mdis
clasicos: o renacer da primavera, a pasion e o desexo do verédn, a saudade do
outono e a morte final no inverno.

Poemario, en definitiva, cheo de lembranzas iniitiles e dolorosas, e co dese-
xo duns olvidos necesarios que non chegan. De feito, remata con «lémbrote...»,
con puntos suspensivos a modo dun eco, como un final falso, aberto.

2.3 Da Chd ao lonxe (2011)

Aparece dez anos despois do anterior poemario, periodo que coincide cun
lapso de relativa inactividade do Grupo Bilbao e no que as publicaciéns de
Yaiiez limitanse a colaboracions en libros colectivos. Como el mesmo declarou:

Non tefio présa por publicar, da poesia non se vive (...) € un poemario que
escribin entre 2005 e 2009. Tifia escrito iso ai, esperando unha oportunidade
que xurdiu por peticién do Instituto de Estudos Chairegos (...) Trata da evolu-
cion, da aprendizaxe 6 crecer, fanse referencias 6 tempo, a crecer, a levantar a
cabeza contra os golpes da vidaZ.

2 Diario El Progreso (Vilalba), 7 de xufio de 2011.

E sen ddbida o poemario madis propio dun escritor trasterrado de todos os
seus, pois estd dedicado integramente 4 sta terra natal, a da nenez,

Cheo de morrifia, como se fose desefiado polos ollos de neno que xa non tefio
aderezado coa vision critica de adulto. Nel xtiintanse a impotencia ante os fei-
tos da vida co optimismo de ter que vivila e saber que hai un lugar onde xa se
foi feliz®.

Previamente, o libro foi resefiado por Mera (2012) e Luna (2012: 200). Abre
cunha cita de Pessoa, 4 que segue un poema introdutivo sen titulo, ambos unha
declaracién de intencidns e unha actitude ante a obra; no poema dinos:

para voltar d Chd
non preciso luvas
na Chd comezou todo

A continuacion, co titulo comin de «Recitativo», ven o corpo do poemario,
outras dezanove composicions, todas agds unha sen titulo e sen case signos de
puntuacion nin maidsculas que indiquen principios nin finais, o que d4 a sensa-
cién duns textos fragmentarios (Saldana, 2009: 225), como fragmentarias poden
ser as lembranzas que deran lugar aos propios poemas. Recurso utilizado por
Yénez en toda a sda obra, ainda que aqui ponse de manifesto seica con especial
frecuencia. Por iso, para a sda cita, usaremos o nimero de orde na obra e o pri-
meiro verso de cada poema a modo de titulo.

Entre os temas tratados predomina sobre todo a nostalxia, a morrifia dunha
terra e da sua nenez ali vivida.

As paisaxes son moi abundantes, e estidn descritas con figuras marcadamen-
te pictdricas que nos remiten ao romanticismo de Friedrich e ao impresionismo
aleman. E o caso do 5 («vixia das lucifias») ou o 13 («Reintégrase o dia no
ano»), dedicado ao pintor gaditano e chariego de adopcién José Enrique Chanot
e con senso meta-artistico. O conxunto da comarca, a modo de microcosmos,
estd descrito no 19 («No alto de Monselvan»).

O impresionismo alemén € mencionado expresamente no 17 («A Cha ten
sabor»), no que, con aire de lema turistico, mostra a zona mediante os cinco
sensos nunha mestura de poesia, pintura e incluso cinema e danza, que leva a
cabo tamén no 8 («simome»).

Paisaxes impresionistas, ainda que co mar como motivo, aparecen igual-
mente noutros dous: o 14 («a orquestra a carén do templete»), cheo de imaxes
de natureza; e o 16 («Se algin tempo foi mar sen melodia»), co mar como lugar
mitol6xico onde a melancolia faise presente a través dun fado.

A sempiterna choiva galega aparece no 15 («Ouvea un can») e no 9 («a luz
sabdtica reflectida»).

3 Diario A voz de Vilalba, 30 de maio de 2011.

Destaca tamén a intertextualidade no 12 («Hai un paraiso»), onde compara
a Terra Cha co Pais das Marabillas de Lewis Carrol, nunha volta 4 sda nenez.

Esta volta 4 infancia € o outro grande asunto do poemario; lembranzas nos-
télxicas de cando a Cha parecia englobar todo o mundo existente. Nostalxia non
s6 polo vivido senén tamén por crecer sen ter gozado da evolucién, por exem-
plo no 3 («Cando o Trimaz e o Madalena»). O paso do tempo aparece tamén no
18 («Cando as cinzas dunha lumeira»), onde parece identificalo co soprido do
vento, fronte ao estético e invariable das pedras e da propia Terra Ch4.

As viaxes 4 terra dende Madrid, xa de adulto, describense no 6 («Coma no
poema de Luz Pozo»), enumeracién de lugares chairegos, igual c6 11 («A cotio
cumpro»). Do mesmo argumento trata o 10 («Séubente outono derradeiro»),
onde a Ch4 asdciase a un bo e vello amigo.

Contén ademais unha elexia funeraria no 4, «A D. Xosé Farifia Jamardo»,
escritor galego que estivo vinculado nos seus ultimos anos ao GB. Son frecuen-
tes en xeral as citas ou mencions a outros poetas, sobre todo galegos, como
Manuel Pereira, Luz Pozo ou Maria Marifo; e ao chileno Neruda.

Un pensamento solto, case coma un haiku, € o poema 7 («a soidade»),
reflexién sobre a soidade e o silencio.

Tratase en definitiva dun ollar melancélico a unha parte importante da sia
vida, a infancia e a adolescencia, pero sen caer na idealizacién extrema. Como
el mesmo comentou, «Yo siento que fui joven en Madrid mds que alli»*. Segue
ademais unha estrutura ciclica, onde a Ch4 € o punto de partida; e, como di no
derradeiro verso do libro, «na Terra Cha rematara todo».

2.4 Axouxeres da melancolia (2013)

O cuarto poemario de Rafa Yafiez supdn, mdis que nada, unha continuacién
dos temas que xa vifiera tratando nos anteriores: o paso do tempo, as paisaxes,
a metapoesia e, ante todo, unha chamada xeral 4s lembranzas da vida, ao que
bota de menos, dende un ton xeral de saudade. Resultan senlleiros os moitos
poemas dedicados a amigos; e, como importante novidade, a introducién de
temas sociais. Como o propio autor describe en prosa poética no limiar da obra:

Sinto que compre facer ruxir os axouxeres que me trouxeron até eiqui e face-
los soar para que nunca deixen de se sentir.
Somos o que vivimos, en pasado, no presente e no futuro.
Compoiien a obra 38 poemas, en xeral curtos, divididos en cinco partes
encabezadas por breves composicions que anticipan o contido de cada unha

delas. Uns poemas estdn numerados en romanos; outros levan un titulo curto
que fai referencia 4 persoa ou ao lugar ao que van dedicados. Comeza ademais

4 Correspondencia persoal co autor.

o poemario cunha cita de Thomas Hardy, escritor inglés caracterizado polo seu
pesimismo e o seu fatalismo, rasgos que con frecuencia tinguen o conxunto
desta obra.

O poema que abre a primeira parte resulta unha declaracion de intencidns:

de stipeto espertei

(...)

cos meus sonios anestesiados

Seguido de ddas composiciéns (I e II) que nos falan do acto de escribir e do
seu obxectivo; como di en «II»:

ds veces esquecer é unha solucion
eu
son incapaz

Temas que marcaban boa parte do seu primeiro poemario volven a aflorar
aqui: o tempus fugit en «Ill», o carpe diem e os propositos de emenda en «Ani-
novo na illa ou agardando na Valetta»; o tedio vital, a soidade e a ameaza do
mundo exterior (o vento da rida) en «VII».

As paisaxes aparecen en «16 de febreiro de 2012», onde colide que nunha
zona de montafia haxa uns mozos cantando muisica brasileira; composicién que
fala de musica e que € ao mesmo tempo moi musical, case lista para ser rapea-
da con esa anafora de «por que?» coma un refrdn repetitivo e uns versos de
métrica mdis ou menos homoxénea que contribien a dar un aire de didlogo
cantado. En «V» 1évanos polos recordos dunha viaxe pola Europa Central.

En outros dous comeza cunha paisaxe para rematar no social, coma se des-
pois de evadirse nunha descricidon poética voltase de stipeto 4 realidade: en
«IV», onde o temporal sup6n perdas para a frota amarrada; e «Dende illa Pan-
cha», onde un sensitivo paseo pola praia acaba nunha volta 4 realidade na
secuencia final de versos:

auga batendo conciencias
ESPERTA!
sociedade civil

Temas madis puramente sociais aparecen en «IX», unha chamada 4 loita e
unha causa persoal: «non rindo as sdas mamandurrias». E a autocritica de non
darse conta no seu momento, de mozos, dalgunhas cousas, en «XI», polo que
estan «obrigados a repetir a historia». A paternidade € un tema tamén novo, e se
fai presente na escena de berce do «VI».

A segunda parte, «a vida escilpeme / con bicos de morte», € a mdis dura,
con temas sociais como as dificiles condiciéns laborais do campo en «A neve e
o sacho» e «Eu tamén tiven av0s», de aire costumista; a loita proletaria en «VI»,

coas protestas dos obreiros de Bazan en Cadiz; ou a fantasia fronte 4 realidade en
«Cinema», cando 4 saida do cinema atépase cun accidente de trafico con mortos.

Tamén hai elexias funerarias, a personaxes anénimos en «O rostro de Céan-
dido» e «IX»; e a Martin Seco Cendran, dirixente politico galego, en «Ao Cid
da Cha». Ao respecto, dinos o autor:

Hay de todo, gente anénima o gente de la tierra, alguno famoso (muy admira-
do por mi) no lleva nombre porque sé que le gustaria asi>.

A terceira parte, «non vos vexo, non / mais sempre ai sempre», compona
tres retratos de persoas referidas polo seu nome propio: «Mati», unha figura de
muller; «Ernesto», un pianista e as sias mans; «Ana», xogo metalingiiistico e
ortografico para xogar co palindromo.

«Novos axdéuxeres» € a cuarta parte, dedicada 4s acordanzas de persoas,
neste caso vivas. Unha («Café no Lucky») estd encadrada nunha estadia en
Irlanda; os demais son evocacions centradas na propia relacién con quen é
obxecto do poema. A maioria van dirixidos a compafieiros do Grupo Bilbao
(Carmen Blanco, Vicente Araguas, Manuel Pereira e Fermin Bouza, que fora o
seu mestre). Hai un a Augusto Acevedo, polo que nos conta o autor, poeta que
foi neno da guerra; e outro a un tal Alberto, que segue algo asi como un c6digo
de confidencias entre amigos.

Recolle tamén dous poemas dedicados aos seus fillos, Carmen e Mauro:
«Dous nenos» e «Cancidn», esta ultima con aires de arrolo.

A quinta e derradeira parte, «gostaria de saber as veces...», compona un
unico e longo poema, «O Atlantico na beira para ti descofiecida», onde descri-
be, probablemente a un americano, diversas cidades europeas e africanas.

2.5 Farewell (2014)

A —até agora— ultima obra de Yafiez € este poemario escrito inicialmente en
casteldn (e imos analizalo nesta lingua), ainda que publicado en edicién bilingtie
coa traducidn para galego de cada poema nas paxinas pares. Conta cun limiar de
Luis Garcia Montero e ilustracions interiores de Raquel Fernandez Séez.

Consta de vinte e oito poemas divididos en ddas seccions: «Silencios» e
«Rostros», mdis un poema inicial e outro final. A maioria dos poemas tefien
titulo; aos que non o tefien, farémoslles referencia polo seu primeiro verso.

Como xa apareceu en outros poemarios anteriores, o poema inicial, «el dlti-
mo abril de los noventa», trata de metapoesia, neste caso dos seus comezos
como poeta. Do mesmo xeito, o poema final do libro, «Final», aborda o proceso
de correccidn e reescritura, unha vez rematada a obra, polo que resulta asi a
estrutura ciclica, circular, frecuente en Yafiez.

5 Correspondencia persoal co autor.

Non parece ter un tema ou fio condutor xeral claro na obra. Partindo de
diversas lembranzas, son igualmente variados os motivos evocados, entre os que
non hai ningiin novo respecto 4 stia obra previa. En «Silencios» trata:

A sta nenez como punto de partida, como base do que € agora, en «De
nifio...», onde relembra ademais a seguridade que sentia entén fronte ao naufra-
go que pode ser agora de adulto.

Os elementos naturais, en «De la lluvia» e «Mientras el mar susurra», poe-
mas moi sensitivos, nos que a choiva e o mar compren a stia funcién tépica
inspiradora da poesia. Outro mar, neste caso de nubes, € atravesado durante
unha viaxe en avién en «Venecia-Madrid», viaxe chea de sensacidns na que a
aterraxe supén unha volta 4 realidade cotid sen posibilidade de voltar ao sofio
(«Puerta solo de salida», di o pentltimo verso).

O amor € o asunto central en tres deles: «Day after tomorrow» € unha esce-
na erética nunha noite de desenfreo; «Recuerdas?», un desencontro amoroso; e
«Quieto» trata da soidade ante o amor perdido.

Fai tamén un repaso a distintos artistas e personaxes, entre os que podemos
supor que estdn os seus favoritos. En «Dos dalias, un crisantemo y tres gladio-
los» asocia tres personaxes a cadansuias flores e sentimentos: o0 mimo Marcel
Marceau son as dalias, a inxenuidade, o amargor. Lorca € o crisantemo, o visce-
ral, o velenoso. Ariadna e o seu fio son os gladiolos, as lembranzas, a ausencia.
En «7 acordes de jazz» describe a capacidade evocadora de John Scotfield res-
pecto a diferentes escenas da sta vida, nun ambiente de aires romanticos coa
mencién dos pintores Turner e Holderling, e o misico Schubert.

En «Ruidos y silencios» enfronta o estudo da historia entre o tedioso acade-
micismo e o apaixonante dos feitos en si mesmos e como foron vividos polos
pobos, co exemplo da Revolucién dos Caraveis en Portugal.

O tempus fugit, outra das constantes do autor, aparece en «A veces somos lo
que no queremos» cun ton derrotista, de quen perdeu todas as ilusioéns. Esa sen-
sacion de langor aparece moi conseguida mediante o polisindeto («y»), xunto
coas imaxes dunha cullerifa, un silencio cinematografico ou os antigos vicios
xa abandonados.

A segunda parte do poemario, «Rostros», pese ao seu titulo, non constitie
un conxunto de retratos. De feito, s6 aparecen propiamente dous: «Tu rostro III»
e un autorretrato en «Mi rostro». Resulta curioso ademais como no primeiro
emprega unha nomenclatura cientifica e no segundo céntrase no caricter da
persoa, envolta en musica de Mahler, compositor posromantico aleman.

O resto € outra misceldnea de temas: Un par deles van dedicados aos seus
fillos («El rostro de Carmen» e «El rostro de Mauro»), e outros a familiares e
coiiecidos («El rostro de Irena», «Osério de Setiibal», «Rostro de Encarna» e
«Glaucopis»). Outros dous son poemas urbanos: un de aire misantrépico a eses
habitantes andnimos, «Sin rostros», e outro mdis centrado na paisaxe urbana en
«De tu rostro».

Aspectos metapoéticos aparecen en «Tu rostro I», algo asi coma os antité-
picos do rostro de muller, con exaltacion da beleza da sinxeleza fronte a sofisti-
cacion mdis ridicula e manida dos beizos de coral e os dentes de perlas. «A
Jaime Gil de Biedma» afronta tamén unha dicotomia entre poesia e realidade,
cando intenta revivir sen éxito o que le nun poema do barcelonés visitando os
lugares descritos por este.

Unha noite de borracheira (quizais para esquecer) e a posterior resaca son o
tema de «Tu rostro II». E o realismo social, cunha moza que fai a rda, aparece
en «Rostro de mujer».

A peza final desta serie d4 titulo ao poemario «Farewell». Constitie un longo
repaso 4 sua vida, con certo sabor manriquefio (cambiando o rio da vida por un
tren en Africa), onde xoga co tempo, o existencialismo e incluso o surrealismo.

3. SINTESE E CARACTERIZACION FINAL DA SUA OBRA

Considerados os contidos e as formas da obra de Rafa Yafiez en conxunto,
p6dese encadrar dun xeito xeral nesa ampla e mal definida corrente que € a
poesia posmoderna.

Temas como a metapoesia; a modernidade social despersonalizada das cida-
des fronte & modernidade estética capaz de extraer elementos poéticos daquela;
a sexualidade e o erotismo, 4s veces transgresivos; o exdtico, decadente ou
cosmopolita; o cinema, o expresionismo alemén, a musica (case sempre cldsica
ou jazz); € o interese polo «eu» e o autobiografismo son, segundo Saldafia
(2009: 161-210) e Alvarez Ramos (2011: 35), asuntos habituais desta poesia. E
tamén na de Rafa Yéiiez.

Recursos como a fragmentacién dos textos (falta de puntuacién, uso de
puntos suspensivos ou tabulaciéns que dan sensacién de estar ante un anaco
mais que ante un texto completo), o eclecticismo, a hibridacion de tendencias
estéticas, con mestura dos tres grandes movementos da modernidade: romanti-
cismo, simbolismo e vangardas histdricas, caracterizan tamén o autor.

Nas formas destaca o abandono case absoluto do métrico e ritmico, sexa
acentual ou por rima (Rodriguez-Gaona 2010: 64), non s6 mediante o verso
libre, sen6n tamén co uso do prosaismo (Saldafia 2009: 184), recurso este non
moi frecuente en Yafiez. Con esta falta de métrica regular e de ritmo, o que a
identifica como poesia son sen dibida, ante todo, a linguaxe e as imaxes por este
construidas; imaxes que derivan non de descricions fotograficas senén de sensa-
ciéns: as xeradas por unha paisaxe, un rostro presente ou ausente, unha situacién

Unha estrutura moi comun nos seus poemas deriva da mestura do ficticio e
o real, ainda que con limites netos; ao longo dunha composicién € frecuente que
desenvolva un sofio, un sentimento, etc., que son truncados de stpeto nos ulti-
mos versos por unha volta 4 realidade, ao cotidn.

Respecto 4 stia adscricién a unha corrente concreta dentro das actuais,
resulta problemadtico, dada a cantidade de opcidns literarias presentes e mestu-

radas; asi, como propén Saldafia (2009: 173-174), apenas podemos marcar
algunhas tendencias. Se seguimos as revisadas por Villena (2010: 23-35) para a
Generacion de 2000, contempordnea con Yafiez en casteldn, poderiamos falar
dunha «poesia da experiencia», e sobre todo, curiosamente, nas sias primeiras
obras. Dun maior «realismo critico-radical» son as tultimas, en especial en
Axouxeres da melancolia.

Outras correntes presentes, ainda que menos marcadas, son: a «metafisica»
ou «irracionalista», coa proliferaciéon de imaxes surrealistas e visuais nunha
linguaxe confusa, pero non inintelixible; unha poesia «culturalista», chea de
referentes intelectuais, non sé poetas senén tamén pintores (especialmente
roménticos e impresionistas), musicos de jazz, actores...; 0 erotismo que mostra
Yafiez non se achega ao «realismo sucio», € tampouco o fan as stias escasas
imaxes escatoldxicas, que resultan mais ben comicas.

Pola stia consideracién como escritor de fronteira ou ectépico, temos que
considerar o declarado polo propio autor ante as nosas preguntas.

Respecto ao bilingiiismo e o uso alternativo do galego e o castelan, di: «No
sabria decirte diferencias. Para mi es un recurso literario».

Non hai interferencias entre as ddas linguas ao compor nunha ou outra. Non
son frecuentes os castelanismos en galego, nin os galeguismos en castelan.

No feito de ter o galego como lingua principal de creacién nun contorno
casteldn non parece existir ningunha militancia politica, senén aspectos estéti-
cos e sentimentais. De feito, ainda que nado en Galicia, non € fillo de galegos,
sendn de madrilefio e salmantina:

Escogi el gallego porque me gusta, porque me resulta facil escribir poemas y
porque cuando vivia en Vilalba (Lugo) me socialicé en gallego (...). Para mi
es una opcion elegida libremente, me gusta la sonoridad y las posibilidades
que ofrece.

Parece que non lle afecta a escasa repercusion de escribir en galego féra de
Galicia: «No sé€ si es condenarme al ostracismo». E insiste: «pero si s€ que es lo
que me pide el poema. El lenguaje también es parte del mismo». En casteldn ten,
como vimos, o seu ultimo poemario, ainda que nos anticipa: «tengo un proyecto
que se titula Didlogos que estd muy avanzado y va en la linea de lo social».

A literatura ectOpica asociase con frecuencia a uns temas e unhas formas
peculiares, moitas veces independentemente dos lugares de orixe e destino dos
autores. No caso de Rafa Yafiez, e seica extensible a outros membros do Grupo
Bilbao, os temas mdis propios da distancia 4 terra reddcense considerablemente
respecto a outras épocas da literatura galega transterrada ou respecto a outros
colectivos actuais:

O exilio e a situacion politica, asuntos que interesaron noutras épocas como
o Franquismo ao Grupo Brais Pinto e aos exiliados en América, e ainda vixente
en autores drabes de hoxe, por exemplo (Tresilian 2011), non existen no Madrid
actual, cunha democracia asentada.

Os problemas derivados da emigracién, como a inadaptacién ou o maltrato
ao forasteiro, tampouco se respiran aqui como ocorria en Rosalia e os seus Can-
tares gallegos e segue ocorrendo noutras literaturas de fronteira onde os con-
trastes culturais son considerables —os drabes e os hispanos nos Estados Uni-
dos—. A lingua non resulta tampouco motivo de queixa. Non hai unha defensa
explicita do «galego» fronte a un posible centralismo casteldn, agds no propio
uso como lingua de creacidn, sen claras diferencias en canto a temas ou formas
cando utiliza unha ou outra.

Porén, aparecen Galicia e a Terra Ch4, coas stas paisaxes € 0s seus persona-
xes, como lembranzas da nenez. Non € tampouco unha ollada idealizada, senén
melancdlica, a unha etapa feliz da sda vida. Tampouco o ambiente rural galego
presente en moitos poemas se enfronta ao ambiente urbano de outros; non idea-
liza nin demoniza ningtn dos dous.

4. CONCLUSIONS

Coa andlise da obra poética de Rafa Yafiez no seu contexto, € posible esta-
blecer a sda caracterizacion:

Como a dun poeta do seu tempo, acorde &s correntes e inquedanzas comuns
de moitos poetas da sia xeracion: os temas e as formas corresponden aos carac-
teristicos da poesia posmoderna. Dentro desta, pédese falar mdis ben dunha
poesia da experiencia, ainda que con cada vez madis incursidéns noutros temas,
sobre todo sociais.

Como poeta de fronteira, e coa sia vinculacion ao GB, desenvolve uns
temas especificos, relacionados coa sia infancia na comarca luguesa da Terra
Ch4, e unha actividade editorial e de apoio entre escritores.

Esta situacion de literatura transterrada en Yafiez e no GB constitlie un exem-
plo dun feito relativamente comun que se d4 ao longo da historia das letras galegas,
e en xeral nas literaturas de paises de emigracion. Estas dan lugar, ainda que con
matices en funcién das circunstancias especificas, ao tratamento dunha serie de
temas mais ou menos constantes, que se poden resumir na hibridacién: non esque-
cer as raices culturais e, doutra, a incorporacién ao contorno de acollida.

Os escritores galegos transterrados historicos, como Rosalia, Celso Emilio
Ferreiro, Manuel Rivas... foron pezas determinantes para o desenvolvemento e
renovacion da sua literatura. Isto non foi asi ata agora co Grupo Bilbao, ainda
que seria desexable que os seus membros fosen pronto tidos en conta polo mun-
do académico e da critica, maxime cando se atopan obras, como a de Rafa
Yéfiez, con calidades moi dignas.

